
CONVOCATORIA PA LA CREACION Y ADQUISICION DE DERECHOS
D'ESPLOTACION DE 50 PIECES AUDIOVISUALES REALIZAES POR
ARTISTES, INVESTIGADORES Y CREADORES ARTISTICOS
ASTURIANOS

DESCRIPCION DEL PROYECTU:

Nel actual momentu de crisis sanitaria, la Cultura ta demostrando ser un
sector estratéxicu pa caltener l'animu de la poblacion y pa dotar a una
ciudadania forzada a confinase con recursos calidables colos que faer frente a
una situacion tan dura. Sicasi, la paralizacion de la vida normal ta teniendo
graves consecuencies nel ambitu cultural, por cuenta de la cancelacién o
aplazamientu de centenares d'eventos namas n'Asturies.

La Conseyeria de Cultura, Politica Llinglistica y Turismu del Gobiernu del
Principau d'Asturies, consciente de la dura circunstancia pola qu’atraviesa'l
mundu cultural de la nuesa comunida, pon en marcha por aciu de la Socieda
Publica de Xestion y Promocion Turistica y Cultural del Principau d'Asturies
(d'equi pa en delantre la SPXP), el proyectu “Asturies, Cultura en Rede”, col
que se quier que miedre la ufierta de programes culturales de calida, nesti
casu puralmente asturianos, y, amas, averar a la ciudadania’l dia a dia
d’artistes, investigadores y creadores culturales d’Asturies.

Un percorriu audiovisual que xunte nuna web el mundu de les artes
plastiques, el cine, la lliteratura, la musica, el teatru, la danza y el
patrimoniu, va dexar descubrir la cultura asturiana dende dientro y de la
mano de los sos creadores y espertos.

El proyectu va tar compuestu por un repositoriu de 50 videos “fechos dende
casa” nel que los nuesos y les nueses artistes ayuden a la ciudadania a
conocer el dia a dia del so procesu creativu.

OXETU DE LA CONVOCATORIA:

Ye oxetu d'esta convocatoria l'adquisicion de los derechos d'esplotacion de les
50 pieces audiovisuales que s'escueyan, que van poder ser divulgaes o
espuestes en paxines web, publicaciones, en llugares publicos, edificios y
cualesquier otru tipu de mediu o soporte fisicu o dixital.

Caracteristiques de la cesion:

« Derechos que s’adquieren: la reproduccion, distribucion, comunicacion
publica, tresformamientu, doblaxe y subtitulau de la pieza audiovisual.

« Calter de la cesion: n'esclusiva con capacida d'otorgar autorizaciones a
terceros.

e Duracion de la cesion: indefinida.

« Ambitu territorial de la cesion: ensin llimitacién dalguna.

Caracteristiques técniques del trabayu:

Una vegada fallada la convocatoria |’ interesau/la interesada en participar
tendra diguar “dende casa” y nun plazu non mayor a cinco dies una pieza
audiovisual na qu'amuese'l so procesu creativu acompanau de dalguna amuesa
practica del mesmu. Tratase de recoyer nuna grabacion los pasos que da pa
preparar o ellaborar el trabayu, qué ye lo mas importante que tien en cuenta,
qué tien d'especial y cualquier reflexon al respetive. L'escenariu va ser el
mesmu “taller” d’artista.

El repositoriu de videos va publicase en canal youtube o vimeo y va ensertase
na web “Cultura en Rede”.

Codificacion. La grabacion ha ser en formatu horizontal a la maxima
resolucion posible y con posibilida de que pueda ser editada p’anadir entrada
y pieslle.

Tg'cnicamente encamiéntasg que seya desarrollada en contenedor .mp4, el
codec d'audiu AAC-LC, el codec de videu H264 y la velocida de fotograma na
que tea grabau lorixinal.

Formatos. Cualesquier de los siguientes:

« MOV

e MPEG4
e AVI

e WMV

e FLV

« 3GPP

e  WebM

Disefiu: aconséyense fondos claros en beneficiu de la imaxe y lusu de
materiales, recursos o U(tiles como atrezu rellacionaos cola creacion o
disciplina creativa.

REMUNERACION ECONOMICA:

Establezse una contraprestacion econdmica Unica pa cada trabayu de 250 € +
IVA.

L'abonu va tener llugar una vegada rematau y apurriu’l trabayu y recibida la
correspondiente factura, nun plazu de 30 dies por aciu tresferencia bancaria.

REQUISITOS:

Van poder presentar proyectos artistes y creadores culturales d’Asturies y/o
con residencia nel Principau d'Asturies qu'incluyan nel so oxetu social la
creacion y produccion cultural.

PRESENTACION DE SOLICITUES Y DOCUMENTACION A PRESENTAR:
La xente interesao tien d'unviar cubiertu ANEXU I.

Van recibise propuestes dende'l momentu de publicacion d'esta convocatoria
hasta'l llunes 20 d'abril a les 14.00 hores.

La presentacion va realizase al traviées del corréu electronicu
mroces@turismoycultura.asturias.es. Nesti mesmu corréu tamién se va
atender cualaquier dulda, asina como nel teléfonu 679 478 439.

SELECCION DE PROYECTOS:

La evaluacion de les propuestes va realizala una Comision de Valoracion
integrada por personal de la SPXP y de les DDXX de Cultura y Patrimoniu y de
Politica Llinglistica.

La Comision de Valoracion va escoyer un maximu de 50 pieces audiovisuales
(10 pieces d'artes escéniques plantegaes por actores o intérpretes, 10 d'artes
plastiques, 10 pieces audiovisuales descritores, 10 rellacionaes col sector
musical y 10 pieces audiovisuales rellacionaes col cine) atendiendo a los
siguientes criterios:

 Orixinalida de la propuesta.
o Calida técnica y artistica del proyectu en relaciéon a los medios
disponibles.

Una vegada revisaes toles propuestes, la Comision va valorar los proyectos
escoyios y va publicar la resolucion nel mesmu apartau que la convocatoria na
web www.laboralciudaddelacultura.com.

La decision sobre los proyectos escoyios va tomase'l 22 dabril, teniendo
d'apurrir los autores escoyios los sos videos el 27 d'abril como fecha limite.

El tope de propuestes a escoyer ye de 50, distribuyies en grupos de 10 segun
los sectores definios (artes escéniques, artes plastiques, lliteratura, musica y
cine), anque en casu de qu'en dalgin de los mesmos nun s’algame esi tope van
poder sumase n'otros, ensin superar el maximu global de 50.

ACEPTACION DE LES BASES:

La presentacion dun proyectu a esta convocatoria supéon laceptacion
automatica y completa de les presentes bases.

ANEXO |

Datos fiscales (nome fiscal, direccion
postal y CIF)

Datos de contactu (nome, teléfonu y
corréu electrénicu)

Disciplina

Titulu del proyectu

Sinopsis del proyectu (maximu 800
palabres)

Autoria

Medios técnicos y artisticos que se
propon utilizar pa la realizacion del
trabayu

